
til laga um atvinnurekstrarlán.

Flutningsm enn: Jón Þorláksson, Björn Kristjánsson, Halldór Steinsson, 
Ingibjörg H. Bjarnason, Jóhannes Jóhannesson, Jónas Kristjánsson.

1. gr.
Rikisstjórninni skal heimilt að veita Landsbanka íslands eða sparisjóðs- 

deild hans ábyrgð rikissjóðs fyrir reikningsláni erlendis frá ári til árs. að upp- 
hæð alt að 5 milj. kr., er notað verði til þess að veita bændum  til sveíta og 
sjávar rekstrarlán fyrir milligöngu sparisjóða og annara tryggra peningastofn- 
ana samkvæmt lögum þessum.

2. gr.
Af fje þvi, sem ræðir um i 1. gr„ veitir Landsbankinn lán til spari- 

sjóða, banka og bankaútibúa utan Reykjavikur, með þessum skilyrðum :
a. Peningastofnanir þessar mega eingöngu nota fjeð til þess að lána það út 

til rekstrarlánafjelaga sam kvæm t þessum lögum.
b. Þær endurgreiði Landsbankanum  lánin að fullu ásam t vöxtum fyrir hver 

áramót.
c. Yextir miðist á hverjum tima við lánskjörin á reikningsláni þvi, er um 

ræðir i 1. gr., að viðbættri framfærslu, sem fjárm álaráðberra ákveð- 
ur, að fengnum tillögum bankaráðs.

3. gr.
Peningastofnanir þær, er fá lán hjá Landsbankanum  sam kvæm t 2. gr., 

veita lán til rekstrarlánafjelaga með þessum skilm álum : .
a. Skipulag rekstrarlánafjelagsins sje i samræm i við ákvæði þessara laga og 

fjelagsmenn ábyrgist lánið einn fyrir alla og allir fyrir einn.
b. Höfuðstóll lánsins endurgreiðist að fullu fyrir 15. des. ár hvert og vextir 

fyrir áram ót. Heimilt er í einstökum tilfellum að semja um  aðra gjalddaga.
c. Ef ekki er staðið að fullu i skilum með greiðslu höfuðstóls og vaxta á 

rjettum  tíma, verður fjelagið svift rekstrarláni næsta' ár, eða lengur. ef 
m iklar sakir eru.

4. gr.
Skipulag rekstrarlánafjelaga skal vera sem hjer segir:

a. Fjelagsmenn skulu allir vera búsettir i sama bygðarlagi og mega ekki 
vera færri en 10 og ekki fleiri en 30. Þó mega fjelagar vera fleiri, ef þeir 
eru allir innan sam a hrepps.

b. Stjórn fjelagsins skal skipuð 3 m önnum , formanni og tyeim meðsljórn- 
endum , er kosnir sjeu til eins árs á aðalfundi i janúarm ánuði á r hvert. 
Á sam a fundi skal kjósa einn endurskoðanda fyrir reikninga fjelagsins, 
en stjórn peningastofnunar þeirrar, er fjelagið skiftir við, skipar annan 
endurskoðanda.

c. Stjórn fjelagsins ákveður hám ark rekstrarláns fyrir hvern fjelagsmann, í



sam ráði við endurskoðendur, fyrir eitt ár i senn. Lánsfjárhæð skal miða 
við búrekstur fjelagsmanns, lánsþörf og greiðslugetu. Rekstrarlán hvers 
einstaks fjelagsmanns m á aldrei fara fram úr 4000 kr.

d. Fjelagsmenn ábyrgjast einn fyrir alla og allir fyrir einn allar skuldbind- 
ingar Qelagsins gagnvart lánveitanda.

e. Hver fjelagsmaður setur fjelaginu fult veð eða aðra tryggingu fyrir rekstr- 
arláni sinu eins og það kann að vera á hverjum tima. Hreppsábyrgð má 
taka gilda sem tryggingu fyrir lánum  einstakra m anna, enda ákveði 
hreppsnefndin upphæð þá, sem ábyrgðin tekur til. Ábyrgð fjelagsmanna 
verður ekki tekin gild sem trygging.

f. Hver Qelagsmaður greiði inngöngugjald í fjelagið, 10 krónur, sem leggja 
skal i varasjóð fjelagsins. 1 varasjóð skal hver fjelagsmaður ennfrem ur 
greiða árlega V*°/o af hám arki rekstrarláns sins. Varasjóðurinn skal ávaxt- 
aður i peningastofnun þeirri, er Qelagið skiftir við, og skulu vextir jafnan 
leggjast við höfuðstól. Heimilt er að nota varasjóðinn til rekstrarlána handa 
fjelaginu, til viðbótar þvi fje, sem fengið er að láni i þvi skyni samkvæmt
2. gr. Varasjóður er óskiftileg eign fjelagsins, og m á ekki skerða bann 
nem a eftir tillögu fjelagssljórnarinnar i sam ráði við endurskoðendur, og 
sje tillagan sam þykt á aðalfundi af 2/s fjelagsmanna.

g. Þegar eftir hvern aðalfund skal fjelagsstjórnin senda stjórn peningastofn- 
unar þeirrar, er Qelagið skiftir við, afrit af endurskoðuðum  reikningum fje- 
lagsins fyrir umliðið ár, með athugasem dum  endurskoðendanna, svörum 
reikningshaldara og úrskurði aðalfundar.

5. gr.
Fjárm álaráðuneytið getur með reglugerð sett nánari ákvæði um rekstr- 

arlánsfjelög og gefið út leiðbeinandi fyrirmynd að sam þyktum  slikra fjelaga.

6. gr.
Peningastofnun sú, er veitir rekstrarlánaljelagi lán, skal án sjerstaks 

endurgjalds halda reikning yhr viðskiftin við hvern einstakan Qelagsmann og 
reikna út fyrir hver áram ót vexti þá, er hverjum fjelagsmanni ber að standa 
skil á, en fjelagsstjórnin annast greiðslu vaxtanna i einu lagi.

7. gr.
Nú þykir fjelagsstjórninni þörf á hærri upphæð til rekstrarlána handa 

Qelagsmönnum en fáanleg er að láni samkvæm t 3. gr., að viðbættum vara- 
sjóði fjelagsins, og er fjelaginu þá heimilt að veita viðtöku innlögum frá Qe- 
lagsm önnum  til viðbótar. Fje þetta skal fjelagsstjórnin geyma og ávaxta i 
peningastofnun þeirri, sem fjelagið skiftir við, þá tíma ársins, sem það er ekki 
notað til rekstrarlána, en peningastofnunin annast um útborganir, tekur við 
endurgreiðslum og reiknar út vexti á sam a hátt og um rekstrarlán það, er 
hún sjálf veitir Qelaginu.

8. gr.
F járm álaráðherra getur sett reglur um hám ark vaxtaframfærslu og



viðskiftagjalds fyrir fje það, sem peningastofnanir taka við frá Laudsbankan- 
um og lána út samkvæm t þessum lögum, á þeim grundvelli, að peningastofn- 
unin fái starfrækslukostnað sinn vegna þessara viðskifta endurgoldinn.

9. gr.
Lög þessi öðlast þegar gildi.

G r e i n a r g e r ð .

Þegar Landsbankinn var stofnaður, með lögum 18. sept. 1885, var til- 
gangurinn sá, samkvæmt 1. gr. laganna, »að greiða fyrir peningaviðskiftum í 
landinu og styðja að framförum atvinnuveganna«. Síðan hefir löggjöfin gert ýms- 
ar ráðstafanir í sömu átt, og má nefna stofnun veðdeildar Landsbankans, stofn- 
un Islandsbanka, löggjöf um sparisjóði og nú síðast lögin um Landsbanka ís- 
lands frá siðasta ári. Með þessu hefir tekist að koma á peningaviðskiftum á 
ýmsum sviðum atvinnulífsins, og reynslan hefir sýnt, að einmitt á þeim sviðum 
hafa framfarir atvinnuveganna orðið mestar.

Þó vantar ennþá mjög mikið á, að peningaviðskifti sjeu orðin svo al- 
menn i landinu sem æskilegt er. Sjerstaklega eru hinir smærri framleiðendur í 
sveitum og við sjávarsiðu ennþá þannig settir, að þeir eiga litinn kost á pen- 
ingaviðskiftum, heldur verða þeir ennþá að búa við lánsviðskifti og vöruskifta- 
rerslun. í flestum hjeruðum má segja, að þessi fjölmennasta stjett atvinnurek- 
enda sjái nú ekki peninga, nema einu sinni á ári, ef vel lætur, þegar sala árs- 
afurðanna fer fram. Algengast mun það vera, að sveitabændur og smærri út- 
vegsbændur eru frá ársbyrjun til hausts algerlega upp á einhverja verslun komn- 
ir um vörulán og um peninga í greiðslur opinberra gjalda og i vinnulaun. Þetta 
endurgreiða þeir svo að haustinu, annaðhvort með búsafurðum sinum beinlinis, 
og fá þá aldrei peninga milli handa til frjálsrar ráðstöfunar, eða með andvirði 
afurða sinna, ef þeir selja þær annarsstaðar, og fá þá ekki peninga milli handa 
fyr en viðskiftum ársins er að verða lokið, og geta þvi ekki notið þess hagnað- 
ar, sem peningaviðskiftum er samfara.

Oss virðist, að nú, þegar loks er með skipun seðlabankamálsins fenginn 
grundvöllur undir tilhögun peningamálanna í landinu, megi ekki IeDgur dragast 
að gera ráðstafanir til úrlausnar á þessu. Vjer teljum timann hentugan til þess 
að þvi leyti, að lánstraust landsins stendur nú fastari fótum en áður, eftir að 
tekist hefir að ná handa Landsbankanum reikningslánsviðskiftum á aðalpeninga- 
mörkuðum heimsins, London og New-York, með ábyrgð rikissjóðs. Vjer teljum 
rjett að nota þessa aðstöðu til þess að stiga það spor, að gefa bændum kost á 
peningalánum til rekstrarþarfa frá vetri eða vori til hausts. Oss þykir eðlilegt 
að veita ábyrgð ríkissjóðs til þess að lánsfje fáist i þessu skyni með sem best- 
um kjörum, en viljum hinsvegar búa svo tryggilega um lánveitingarnar, að eng- 
in hætta geti verið á því, að nokkuð af lánsfjenu tapist. Og að sjálfsögðu byggj- 
um vjer á því, að þessir lántakendur greiði fulla vexti af lánsfjenu, eins og aðrir 
atvinnurekendur, sem nú þegar hafa fengið aðstöðu til að fá lánsfje, en viljum



tryggja það með laga&kvæðom, að vextirnir verði ekki hærri en nanðsyn krefur 
á hverjum tíma, eftir þvi sem almennir vextir þá eru.

Tilhögun sú, sem frv. gerir ráð fyrir, er miðuð eingöngu við hagi og 
þarfir smærri framleiðenda, og er i aðalatriðum þessi: Bændur þeir, sem óska 
rekstrarlána, mynda fjelag i því skyni, er tekur yfir einn hrepp eða minna, eða 
nokkru stærra svæði eftir ástæðum. Þó ekki stærra en svo, að trygt sje, að fje- 
lagsmenn sjeu gagnkunnugir hver annars högum. Stjórn fjelagsins tiltekur láns- 
upphæð hvers eins, hver einstakiingur setur fjelaginn tryggingu fyrir sinu láni, 
en út á við bera fjelagsmenn sameiginlega ábyrgð á láninu til fjelagsins. Lánið 
fá þeir i næstu peningastofnun, sparisjóði eða bankaútibúi, en sú stofnun fær 
aftur Qeð frá Landsbankanum, sem i þvi skyni teknr reikningslán erlendis frá 
ári til árs, með ábyrgð rikissjóðs. Þessi lán eiga öll að vera hrein rekstrarlán, o g . 
þess vegna að greiðast upp að fullu á hverju hausti við afurðasöluna. Þannig er 
ætlast til, að Landsbankinn geti borgað hið erlenda reikningslán sitt að fullu 
einu sinni á ári (um áramót), og i þessu felst trygging fyrir þvi, að öll starf- 
semin geti haldið áfram ár eftir ár á heiibrigðum grundvelli og án áhættu fyrir 
riki8sjóð.

Oss er kunnugt um, að ýmsir bændur hafa viljað afla sjer rekstrarQár 
með svipuðum hætti og hjer er gert ráð fyrir, en hefir strandað á því, að fje 
hefir ekki verið fyrir hendi i lánstofnunum i þessu skyni svo neinu nemi. Or 
því viljum vjer bæta með ákvæðum frv., og þá jafnframt setja nauðsynleg trygg- 
ingarákvæði um sjálfan Qelagsskapinn.

Að öðru leyti verður gerð nánari grein fyrir frv. i framsögu.


